
ҚАЗІРГІ ҚАЗАҚСТАНДАҒЫ КОНСТИТУЦИЯЛЫҚ СОТ ТӨРЕЛІГІ 

 

Конституциялық заңдылықты қамтамасыз ету, оны нығайту тек Конституциялық 

Соттың ғана емес, барлық басқа да билік субъектілерінің міндеті екенін есте ұстаған жөн. 

Конституциялық құқықтық қатынастардың барлық субъектілері өз құқықтарын іске асыра 

отырып, мемлекеттегі конституциялық заңдылықты нығайтуға ұмтылуы үшін жағдай 

идеалды болар еді. 

Конституциялық Сот төрелігі - конституцияның үстемдігін қамтамасыз етуге және 

оны іске асыруға байланысты мемлекеттік-құқықтық мәселелер нысанасы болып 

табылатын істерді қарау жөніндегі сот органдарының қызметі. 

Ең жалпы және кең мағынада Конституциялық Сот төрелігі сот (квази -сот) 

органдарының конституциялық бақылауды жүзеге асыру, оларға ведомстволық 

бағыныстағы өзге де істер мен конституциялық маңызы бар мәселелерді қарау және шешу 

жөніндегі қызметін білдіреді. 

Конституциялық сот төрелігінің мақсаты Конституцияның үстемдігі мен тікелей 

қолданылуын қамтамасыз ету, мемлекеттің қоғамға және әрбір жеке адамға әсер етуінің 

құқықтық шекараларын анықтау, жеке тұлғаның негізгі құқықтары мен бостандықтарын 

қорғау, қоғамдық билік органдары арасындағы конституциялық-құқықтық дауларды 

шешу болып табылады [1]. 

Сот билігінің негізгі міндеті – қоғамдық және мемлекеттік өмірде туындайтын 

қақтығыстар мен дауларды шешу, бұзылған құқықтарды қалпына келтіру, заңдардың 

талаптарын бұзғаны үшін жауапқа тарту. Қазақстан Республикасындағы сот билігі заңда 

көзделген жағдайларда және тәртіппен қылмыстық сот ісін жүргізуге тартылатын тұрақты 

судьялар, сондай-ақ алқабилер тұлғасындағы соттарға ғана тиесілі. Қазақстан 

Республикасында сот төрелігін тек сот жүзеге асырады. Ешбір өзге органдар мен 

адамдардың өзіне судья өкілеттігін немесе сот билігінің функцияларын беруге құқығы 

жоқ. Қазақстан Республикасының сот жүйесін Қазақстан Республикасының Жоғарғы 

Соты, Қазақстан Республикасының Конституциясына және осы Конституциялық заңға 

сәйкес құрылатын жергілікті және басқа да соттар құрайды [2].  

Конституциялық Соттың өтініштерді қарау тәртібі бес кезеңнен тұрады: бұл сот 

аппаратының өтініштерді алдын ала қарауы, конституциялық іс жүргізуге өтінішті 

қабылдауы, Конституциялық соттың отырысында өтінішті қарау үшін материалдар 

дайындау, өтінішті қарау жөніндегі отырысты өткізу және түпкілікті шешім қабылдау. 

Заңға сәйкес Конституциялық сотта өтініштерді қарау ашық болып табылады. Сот 

өтінішті қарайды және ол бойынша конституциялық іс жүргізуге өтініш қабылданған 

күннен бастап бір ай ішінде қорытынды шешім шығарады. Бұл ретте азаматтардың 

өтініштері бойынша қорытынды шешім конституциялық іс жүргізуге өтініш қабылданған 

күннен бастап үш ай ішінде шығарылады. 

Конституциялық сот - бұл елдегі Конституцияны сақтаудың маңызды кепілі. Басқаша 

айтқанда, бұл барлық заңдар мен басқа да ережелер Конституцияға қайшы келмейтінін 

қамтамасыз ететін құқықтық институт. 

Әлемде Конституциялық Сот 70-тен астам елде жұмыс істейді. Басқа мемлекеттерде 

бұл функциялар Жоғарғы Сотқа жүктелген. Алайда, Конституциялық сотты құру – 

азаматтардың конституциялық құқықтарын қорғауға басымдық берілетін неғұрлым әділ 

қоғамға жасалған маңызды қадам [3]. 

Конституциялық сот 2023 жылғы 1 қаңтардан бастап жұмыс істей бастады. Осыған 

байланысты "Қазақстан Республикасының Конституциялық соты туралы" 

Конституциялық заң қабылданды. Құжатқа 2022 жылғы 5 қарашада президент Қасым-

Жомарт Тоқаев қол қойды. Заң Конституциялық Соттың жарияланғаннан кейін 10 

күнтізбелік күн өткен соң қолданысқа енгізілетін қызметін қалыптастыру және 

ұйымдастыру мәселелерін, сондай-ақ Конституциялық Соттың құзыретін, 

конституциялық іс жүргізу тәртібін, оның ішінде 2023 жылғы 1 қаңтардан бастап 

қолданысқа енгізілетін азаматтардың өтініштерін қарауды регламенттеді. 

Конституциялық сот төраға мен оның орынбасарын қосқанда 11 судьядан тұрады. Төрт 

судьяны президент, алты судьяны парламент, үшеуін әр палата тағайындайды. 

Конституциялық Соттың Төрағасын Сенаттың келісімімен Президент тағайындайды, 

төрағаның орынбасарын судьялар арасынан Конституциялық Сот Төрағасының ұсынуы 

бойынша Президент тағайындайды. Судьялыққа үміткерге келесі талаптар қойылады: ол 

Жоғары заң білімі, құқық саласында жоғары біліктілігі, заң мамандығы бойынша кемінде 

15 жыл жұмыс өтілі және мінсіз беделі бар азамат болуы керек. Бір адамды 

Конституциялық Соттың судьясы етіп 8 жыл мерзімге бір реттен артық тағайындауға 

болмайды [4]. 

Ағымдағы жылғы 31 наурыздағы жағдай бойынша Конституциялық Соттың атына 

Конституциялық сотқа жүгінуге құқығы бар субъектілерден 2021 өтініш түскен. Қазіргі 

уақытта 319 өтініш алдын ала қарауда. 12 өтініш конституциялық іс жүргізуге 

қабылданды, судьялардың алдын ала зерделеуінде 32 өтініш бар. Өтініш берушілер 

соттардың шешімдерімен келіспеу – 44%, НҚА немесе оның жекелеген ережелерін 

конституциялық емес деп тану – 23%, ақпаратқа қол жеткізу – 3,6%, Еңбек және 

зейнетақымен қамсыздандыру – 2,3%, қылмыстық-атқару жүйесі -1,5% және өзге де 

мәселелер бойынша жиі жүгінеді. Осы кезеңде азаматтардың өтініштері бойынша төрт 

нормативтік қаулы шығарылды. Атап айтқанда, Конституциялық Сот Салық кодексінің, 

Қылмыстық-атқару кодексінің, мемлекеттік қызмет саласындағы заңнаманың жекелеген 

нормаларын Конституцияға сәйкес емес деп таныды. Сондай-ақ, Конституциялық Сот 

зейнетақымен қамсыздандыру туралы Заңның жекелеген нормаларын конституциялық 

жолмен шешті. Өтініштердің ең көп саны Астана және Алматы қалаларынан, Қостанай, 

Қарағанды және Ақмола облыстарынан келіп түскен [5]. 

Конституциялық Соттың құзыреті қолданыстағы Конституциялық Кеңеске қарағанда 

кеңірек. Конституциялық сот Конституциялық Кеңестің құқықтық мұрагері бола отырып, 

Конституциялық Кеңес өзгерістерге дейін қараған мәселелерді қарайтын болады. Бұл 

сайлау мен референдумның дұрыстығы, Конституция нормаларын ресми түсіндіру және 

т.б. мәселелер. 

Қосымша Конституциялық сотқа азаматтардың конституциялық құқықтары мен 

бостандықтарын тікелей қозғайтын нормативтік құқықтық актілердің Конституцияға 

сәйкестігіне өтініштерін қарау өкілеттігі беріледі. Енді Нормативтік құқықтық актілер 

(бұл заңдар, нұсқаулықтар, ережелер болуы мүмкін) олардың конституциялық 

құқықтарына тікелей әсер етеді деп санайтындардың барлығы Конституциялық сотқа 

жүгініп, қорғауды ала алады. 

Бұдан басқа, адам құқықтары жөніндегі уәкіл адам мен азаматтың конституциялық 

құқықтары мен бостандықтарын тұтастай қозғайтын нормативтік құқықтық актілердің 

Конституцияға сәйкестігі туралы мәселемен Конституциялық сотқа жүгіне алады. 

Конституциялық сот НҚА-ны Конституцияға сәйкес немесе сәйкес емес деп таниды. 

Конституциялық емес деп танылған актілердің күші жойылады және қолдануға жатпайды.  

Бұл біздің азаматтар үшін жаңа мүмкіндіктер. Конституциялық соттың мұндай моделі 

дамыған елдердің көпшілігінде бар және құқықтың үстемдігін орнатуға мүмкіндік береді . 

ҚАҒИДАСЫН ТЕОРИЯЛЫҚ-ҚҰҚЫҚТЫҚ ТАЛДАУ   

 

Заңды жауапкершіліктің маңызды қағидаларының бірі әділеттілік қағидасы болып 

табылады. Бұл қағида заңды жауапкершілік қағидасы мәселесін талдауға жүгінген әр 

автордың ерекше ықыласы түсер қағида болып табылады. Зерттеушілер бірауыздан 

аталған қағиданың маңыздылығын құптағанымен, оның мазмұнын әртүрлі тұрғыда 

ашады. 

Мысалы, В.С. Нерсесянц заңды жауапкершіліктің әділеттілік қағидасы нақты тұрғыда 

тұлғаның нақты құқық бұзушылық үшін заңды жауапкершілік негізін жалпылама 

құқықтық бағалау, оны тағайындаудың әдістері болып табылады [1., 527-529 бб.], деп 

есептейді.  

Автор, мұнда біздің пікіріміз бойынша әділеттілік қағидасын заңды жауапкершілік 

институтының барлық дерлік элементтерін қоса отырып кең тұрғыда қарастырады. 

Мұндай тұрғыда қарастыру, «әділеттілік қағидасы» категориясының нақтылығын жояды, 

ал ол өз кезегінде құқық шығармашылық пен құқық қолдану тәжірибесіне кері әсерін  

тигізері анық.  

А.Ф. Черданцев пікірі бойынша, жауапкершілік әділеттілігі құқық бұзушылыққа 

қолданатын жауапкершілік шараларының сәйкес келуінде болып табылады. Автор 

әділеттілік қағидасының айқын көрінісі ретінде қылмыстық және әкімшілік істер бойынша 

кінәсіздік презумпциясы, жауапкершілікті ауырлататын заңның кері күшіне жол 

берілмейтіндігі және тағы басқа деп көрсетеді [2., 41 б.]. 

Біздің ойымызша А.Ф. Черданцевтің әділеттілік қағидасына деген мұндай 

көзқарасымен толық келісуге болмайды. Мұндай тұрғыда түсінуде заңды жауапкершілік 

институты – материалды құқықтық екені, сәйкесінше заңды жауапкершіліктің әділеттілік 

